
ABSTRAK 

 

iSuripreneur dibentuk atas keperluan untuk menyokong dan membina komuniti bagi usahawan 

wanita Malaysia yang berada dalam strata sosioekonomi B40. Usahawan wanita ini 

mengharungi cabaran unik yang membantutkan pembangunan mereka, dan ketiadaan komuniti 

yang beriiktiraf memburukkan lagi keadaan ini. Kebergantungan mereka akan media sosial 

sebagai sumber pengetahuan dan penjanaan rangkaian keusahawanan mendedahkan mereka 

kepada penipuan dan komuniti yang diragui kesahihannya. Justeru, sistem ini berhasrat untuk 

membangunkan subsistem Komuniti Suripreneur bagi menyelesaikan perkara ini. Halaman 

rangkaian sosialnya memberikan ketua komuniti peluang untuk menyiar dan mengemaskini 

konten media komuniti. Rangkaian ini juga membantu usahawan dalam subsistem ini untuk 

dihubungkan dengan komuniti serta ahli komuniti yang terdiri daripada usahawan yang dijamin 

ketauliahannya. Melalui subsistem ini, kemudahan pendaftaran komuniti baru dan penetapan 

kriteria keahlian komuniti ini turut ditawarkan. Untuk pengguna yang berminat untuk menjadi 

ketua bagi komuniti sedia ada dalam subsistem ini, senarai komuniti yang sedang mencari 

ketua akan dipamerkan kepada pengguna. Penilaian pendaftaran komuniti baru akan diluluskan 

pentadbir pengesahan pendaftaran manakala untuk penilaian permohonan ketua bagi komuniti 

sedia ada dijalankan ketua komuniti semasa. Papan pemuka untuk ketua komuniti turut 

disediakan, sekaligus memudahkan mereka untuk memantau sumber pendapatan komuniti, 

pengagihan pendapatan dan demografi ahlinya. Usahawan yang berminat untuk menjadi 

sebahagian komuniti juga boleh mendaftar. Dengan bantuan algoritma, penilaian keserasian 

mereka dengan penetapan kriteria keahlian komuniti dijalankan. Penilaian ini membantu ketua 

komuniti untuk membuat keputusan dari aspek kelulusan atau penolakan permohonan 

usahawan ini. Metodologi agile digunakan, manakala rangka kerja "Laravel" digunakan 

terutamanya untuk pembangunan sistem, disertai dengan rangka kerja "Tailwind" untuk antara 

muka penggunanya. Oleh itu, nilai subsistem ini tidak hanya terhad kepada penyediaan sebuah 

platform digital untuk komuniti usahawan wanita B40 yang mampu menyalurkan bantuan dan 

sokongan khusus, namun ia juga membantu usahawan ini untuk membina rangkaian 

profesional. 

Kata kunci: usahawan wanita B40, pengurusan komuniti, rangkaian sosial 

PENGENALAN 

 

Semasa dunia dibanjiri wabak Covid-19, terdapat ramai usahawan wanita daripada golongan 

B40 yang menjual produk secara dalam talian (Loheswar, 2020). Tidak dapat dinafikan 

bahawa penggunaan aplikasi seperti Instagram dan Faceboook memudahkan mereka untuk 

mempromosikan produk dengan efisien dan mudah. Walaupun begitu, kebanyakan daripada 

mereka tidak berpeluang untuk menyelamatkan perniagaan mereka memandangkan kuasa beli 

pengguna merudum semasa Perintah Kawalan Pergerakan Malaysia dipanjangkan (Loheswar, 

2020). 

 

Umum mengetahui bahawa sosial media memberikan penggunanya kebebasan untuk 

bersembunyi di sebalik identiti dan organisasi palsu. Memandangkan wanita B40 ini 

kebanyakannya tidak dilengkapi pengetahuan untuk mengenalpasti penipuan di alam maya, 

mereka juga berpotensi tinggi untuk menjadi mangsa penipuan dan jenayah siber di alam 

maya. Senario-senario ini izhar menunjukkan impak daripada menjalankan perniagaan tanpa 

bimbingan, sokongan serta komuniti yang sihat, kukuh dan sahih. 

 

Melalui senario yang diutarakan, kebanyakan wanita ini menyelami masalah 

perniagaan secara berseorangan dan tanpa bimbingan yang jelas. Sistem Smart SuriPrenuer 

merupakan satu sistem berasaskan web yang dibangunkan dengan tujuan untuk membantu 

usahawan wanita B40 menjalankan perniagaan atau suri rumah yang mahu mencari cara untuk 

menjana dan menambah sumber  pendapatan dari rumah. Sistem ini memiliki pelbagai sub-

sistem, iaitu iaitu subsistem “Paparan Hadapan”, “Bisnes Profil”, “Jualan”, “Latihan”, 

“Coaching” dan “Sistem Sokongan Keputusan”. Walaupun begitu, sistem ini tidak dilengkapi 

dengan kemudahan yang menghubungkan usahawan wanita B40 dengan komuniti 

keusahawanan yang beriiktiraf. Oleh itu, pendedahan mereka kepada komuniti keusahawanan 

bertauliah yang mampu menawarkan program serta bimbingan yang sahih akan menyajikan 

pelbagai kemaslahatan dalam pembangunan perniagaan mereka. 

 

Sudah terang lagi bersuluh bahawa aplikasi media sosial sarat dengan komuniti serta 

individu yang ketauliahannya diragui kesasihannya. Ini menghalang wanita untuk 

diperkenalkan dengan komuniti beriiktiraf. Oleh itu, pembinaan sebuah sistem di mana 

komuniti sebegini dapat dihimpunkan amatlah wajar untuk pemerkasaan dan kesejahteraan 

wanita ini. Sistem ini mampu bertindak sebagai jambatan yang menghubungkan mereka 

dengan pelbagai komuniti keusahawanan yang bertauliah termasuklah sumber pengetahuan, 

bimbingan dan khidmat nasihat yang ditawarkan komuniti ini. Tambahan lagi, kehadiran 

sistem sebegini juga memberi peluang kepada wanita untuk berinteraksi dengan kenalan 

profesional di bawah satu komuniti yang sama. Justeru, hasrat untuk memperkasakan wanita 

B40 dalam alam keusahawanan mampu direalisasikan 

METODOLOGI KAJIAN 

 

Model yang dipilih untuk pembangunan projek ini ialah metodologi tangkas (Agile 

methodology). Berteraskan prinsip kolaborasi antara ahli, kebolehsuaian dan 

penambahbaikan konsisten, prinsip ini mengetengahkan pendekatan yang fleksibel dan 

pantas. Metodologi ini juga mengutamakan maklum balas pihak berkepentingannya, selari 

dengan keperluan pembangunan projek ini. Memandangkan kolaborasi sesama ahli pasukan 

akan diterapkan dalam menjayakan projek ini, maka metodologi tangkas ini amatlah padan 

untuk diimplimentasikan. Pengadaptasian metodologi ini akan mendedahkan seseorang 

kepada 5 fasa utamanya,  iaitu fasa analisis, fasa reka bentuk, fasa pembangunan dan fasa 

penyebaran. 

 

Fasa analisis 

Apabila pasukan pembangunan perisian telah menjejakkan langkah dalam fasa ini,  analisis 

yang teliti dan mendalam akan keperluan pengguna haruslah dijalankan. Oleh itu, untuk fasa 

ini, inisiatif untuk memahami apa yang diperlukan pihak berkepentingan untuk 

membangunkan sistem ini telah dilakukan melalui pengumpulan ciri–ciri keperluan subsistem 

ini. 

 

Fasa reka bentuk 

Memandangkan pendekatan berorientasikan objek akan diaplikasikan untuk fasa ini, rajah 

seperti rajah kes guna digunakan untuk menjelaskan fungsi subsistem manakala rajah jujukan 

serta rajah aktiviti akan dijana untuk memaparkan tingkahlaku subsistem ini. Selain itu, 

antaramuka akan direkabentuk menggunakan Lucid dan reka bentuk pangkalan data pula akan 

dijana melalui rajah kelas.  

 

 

Fasa pembangunan 

Menelusuri fasa ini memerlukan pengekodan dan pelaksanaan perisian bersama dan 

konsisten. Oleh itu, perisian Visual Sudio Code akan digunakan untuk pengekodan subsistem 

ini. Selain itu, kerangka kerja MVC Laravel dan Livewire turut digunakan bagi 

membangunkan subsistem ini. Pangkalan data MySQL menggunakan perisan HeidiSQL juga 

digunakan untuk mengakses pelayan (server) subsistem ini. 

 

Fasa pengujian 

Pembangun dan penguji akan menjalankan ujian terhadap sistem ini untuk mengenal pasti 

sama ada ia memenuhi keperluan yang telah dikenal pasti pada fasa sebelumnya. Penguji akan 

menguji fungsi-fungsi yang terdapat dalam sistem dan memberikan maklum balas mengenai 

kesesuaian antara muka (interface) yang digunakan. Untuk fasa ini, pengujian ini akan 

dilakukan bersama pengguna sistem untuk mengukur kejayaan pembangunan subsistem ini 

dalam memenuhi keperluan dan objektif yang ditetapkan. 

Fasa penghantaran 

Sistem yang telah lengkap dibangunkan akan dihantar kepada pengguna untuk tujuan 

penilaian. Maklum balas akan dikumpulkan daripada pengguna untuk mengubah suai dan 

menambah baik sistem ini 

 

Kaedah yang digunakan untuk mengumpulkan keperluan pengguna ialah melalui sesi 

perbincangan dengan pihak berkepentingan sistem ini. Mesyuarat dan perbincangan bersama 

pihak ini telah diadakan untuk mendapatkan maklumat terperinci mengenai fungsi yang perlu 

dimiliki Komuniti Suripreneur, termasuklah peranan pengguna dalam sistem ini. Kaedah ini 

memudahkan saya untuk memahami fungsi yang dimiliki sistem ini serta memudahkan saya 

untuk memastikan keperluan pengguna sistem ini selari dengan objektif pembangunan sistem 

ini.   

 Untuk pengujian kebolehgunaan pula, kaedah soal selidik telah digunakan dan 

diedarkan kepada  responden yang terdiri daripada ketua komuniti dan ahli komuniti. Soal 

selidik ini terdiri daripada 15 item dan dibahagi kepada tiga aspek, iaitu kegunaan web, kualiti 

maklumat dan kualiti antara muka. Ia merangkumi beberapa soalan skala Likert dan dua 

soalan terbuka mengenai kelebihan sistem, kekurangan sistem dan cadangan penambahbaikan 

terhadap sistem. Tujuan soal selidik ini adalah untuk mendapatkan maklum balas responden 

dan penilaian kebolehgunaan laman web ini. Setelah soal selidik dilengkapkan, pautan Google 

Form diedarkan kepada pengguna yang berkaitan. 

 

 

KEPUTUSAN DAN PERBINCANGAN 

 

Sistem Pengurusan Maklumat Komuniti bagi Usahawan Wanita B40 (Komuniti Suripreneur) 

telah berjaya dibangunkan dan semua dokumentasinya telah dilengkapkan. Untuk 

menghasilkan antara muka sistem ini, Tailwind CSS dan Bootstrap digunakan manakala 

pembangunan sistem pula menggunakan rangka kerja Laravel dan Livewire.  

 

 Untuk pengguna yang ingin mendaftarkan diri sebagai ahli komuniti, pengguna 

hendaklah mengisi maklumat pengguna seperti butiran diri, alamat dan kata laluan untuk 

akaun pengguna. Setelah kesemua maklumat tersebut telah diisi, pengguna dikehendaki untuk 

mengisi pendaftaran ahli komuniti seperti yang dipaparkan pada rajah 1, di mana pengguna 

boleh memilih komuniti serta mengisi pengalaman keusahawanan dan sebab untuk 

menganggotai komuniti yang dipilih. 

Rajah 1 Antara Muka Pendaftaran Keahlian Komuniti 

Jika pengguna ingin menukar keahlian komunitinya, pengguna hanya perlu pergi ke halaman 

Profil dan menekan butang ‘Komuniti’ seperti yang dipaparkan Rajah 2. Pada halaman ini, 

maklumat keahlian komuniti akan dipaparkan dan pengguna juga boleh menyunting 

maklumat tersebut serta memilih komuniti lain untuk dianggotai. Apabila butang ‘Kemaskini’ 

ditekan, pendaftaran pertukaran keahlian komuniti akan dimaklumkan kepada ketua komuniti 

melalui emel. 

Rajah 2 Antara Muka Pertukaran Keahlian Komuniti pada Halaman Profil 

Apabila pengguna telah disahkan sebagai ahli komuniti, pengguna akan mendapat akses 

kepada papan pemuka yang memaparkan maklumat seperti paparan ahli paling aktif 

berdasarkan jumlah kehadiran dalam aktiviti komuniti, senarai aktiviti yang dihadiri 

pengguna tersebut dan kedudukan kehadiran atau “Engagemnt Rank” pengguna. Graf 

mengenai trend keterlibatan pengguna dan trend “Engagement Rank” pengguna turut 

dipaparkan. 

Rajah 3 Antara Muka Papan Pemuka bagi Ahli Komuniti  

Rajah 4 pula memaparkan halaman untuk pendaftaran komuniti baru, yang memerlukan 

pengguna untuk mengisi tiga bahagian, iaitu pendaftaran ketua komuniti, pendaftaran 

komuniti dan penetapan kriteria ahli komuniti. Setelah ketiga-tiga bahagian ini telah diisi dan 

pengguna menekan butang “Simpan”, pendaftaran komuniti ini akan dihantar kepada 

pentadbir pengesahan pendaftaran untuk disahkan. 

Rajah 4 Antara Muka Cipta Komuniti Baru 

Rajah 5 pula memaparkan halaman yang dikhaskan untuk pengguna yang dicalonkan ketua 

sebagai pengganti ketua komuniti. Senarai pada halaman ini akan menunjukkan nama 

komuniti serta nama ketua komuniti yang mencalonkan pengguna sebagai pengganti ketua 

komuniti. 

 
Rajah 5 Antara Muka Senarai Pencalonan 

Rajah 6 pula memaparkan deskripsi mengenai skop kerja ketua komuniti manakala Rajah 7 

pula memaparkan borang pendaftaran ketua komuniti untuk diisi pengguna yang dicalonkan. 

Kedua-dua halaman ini boleh diakses pada halaman pada Rajah 5. 

 

 
Rajah 6 Antara Muka Deskripsi Kekosongan Ketua Kosong 

 

 

Rajah 7 Antara Muka Borang Pendaftaran Ketua  

 

 

 

Cop
yri

gh
t@

FTSM 

    
    

  U
KM



PTA-FTSM-2024-A193035 

Rajah 8 pula merupakan halaman rangkaian sosial yang memiliki fungsi lain seperti muatnaik 

pos, sunting pos dan tambah komen pada pos, seperti yang dipaparkan pada Rajah 9 sehingga 

Rajah 11. Sebagai pengguna rangkaian sosial ini, pengguna juga boleh menambah mesej pada 

topik yang telah dipos ketua komuniti, seperti yang dipaparkan pada Rajah 12. 

 

Rajah 8 Antara Muka Rangkaian Sosial 

Rajah 9 Antara Muka Muatnaik Pos pada Rangkaian Sosial 

 

 

Rajah 10 Antara Muka Sunting Pos 

Rajah 11 Antara Muka Tambah Komen pada Pos 

 

 

Rajah 12 Antara Muka Topik 

Seperti yang dipaparkan pada Rajah 13 dan Rajah 14, papan pemuka ketua komuniti dibahagi 

kepada tiga bahagian, iaitu Penglibatan Ahli, Perniagaan Ahli dan Aktiviti Komuniti. Pada 

Penglibatan Ahli, ketua boleh melihat senarai ahli, kedudukan ahli berdasarkan kehadiran 

aktiviti, serta trend keterlibatan ahli dalam aktiviti komuniti. Untuk Perniagaan Ahli pula, 

ketua boleh melihat jualan yang dijana perniagaan ahli, peratus sektor perniagaan ahli, 

bilangan perniagaan ahli mengikut negeri dan lokasi perniagaan ahli. Akhir sekali, Aktiviti 

Komuniti pula memaparkan trend pendapatan ahli melalui graf garis dan menyusun aktiviti 

mengikut kadar keterlibatan tertinggi, kadar keuntungan tertinggi dan jenis aktiviti dengan 

kadar keterlibatan tertinggi.  

Rajah 13 Antara Muka Papan Pemuka Komuniti Ahli dan Perniagaan Ahli Komuniti 

  

Cop
yri

gh
t@

FTSM 

    
    

  U
KM



PTA-FTSM-2024-A193035 

 

 
Rajah 14 Antara Muka Papan Pemuka Komuniti Aktiviti Komuniti 

Untuk melihat pendaftaran keahlian pengguna, ketua komuniti hanya perlu pergi ke halaman 

“Pengesahan Pendaftaran Ahli” dan daripada halaman ini, ketua boleh melihat maklumat 

pengguna, kadar keserasian pengguna dengan kriteria ahli serta mengesahkan atau menolak 

ahli. Apabila pengguna telah disahkan atau ditolak, emel akan dihantar pengguna untuk 

memaklumkan mereka mengenai keputusan pendaftaran keahlian mereka. 

 

Rajah 15 Antara Muka Senarai Pengesahan Pendaftaran Ahli 

Sebagai ketua komuniti, ketua boleh menambah atau mencipta topik baru, seperti yang 

ditunjuk pada Rajah 16. Pada modal ini, ketua hanya perlu mengisi nama topik dan deskripsi 

topik tersebut. Apabila butang “Cipta Topik Baru” ditekan, topik tersebut akan dipaparkan 

pada senarai topik. 

 

Rajah 16 Antara Muka Tambah Topik 

Apabila berlakunya perletakan jawatan ketua komuniti, ketua komuniti hendaklah pergi ke 

halaman “Penetapan Kriteria Ketua Komuniti” dan menetapkan kriteria ketua komuniti 

seperti umur pemohon, keperluan pemohon untuk memiliki perniagaan, deskripsi skop kerja 

serta keperluan yang dicari dalam pemohon. 

 

 

Rajah 17 Antara Muka Penetapan Kriteria Ketua Komuniti 

Seterusnya, ketua komuniti akan dibawa ke halaman “Pencalonan Pengguna”, di mana ketua 

komuniti perlu memilih pengguna untuk dicalonkan sebagai ketua komuniti. Apabila butang 

“Simpan dan seterusnya” ditekan, emel akan dihantar kepada pengguna untuk memaklumkan 

pencalonan ini. Rajah 18 pula merupakan halaman yang memaparkan senarai pemohon ketua 

komuniti, di mana ketua komuniti boleh melihat maklumat calon, kadar keserasian calon 

dengan kriteria ketua komuniti dan mengesahkan atau menolak calon 

 

Rajah 18 Antara Muka Pencalonan Pengguna 

 

 

Rajah 19 Antara Muka Senarai Pemohon Ketua Komuniti 

Sebagai pentadbir pengesahan pendaftaran, pentadbir perlu menetapkan kriteria ketua 

komuniti baru, di mana umur ketua komuniti dan keperluan untuk ketua memiliki  perniagaan 

ditetapkan seperti yang ditunjuk pada Rajah 20. Setelah butang “Simpan” ditekan, pentadbir 

akan dibawa pada halaman senarai pendaftaran komuniti, di mana pentadbir dapat melihat 

maklumat komuniti, maklumat ketua komuniti serta kadar keserasian ketua komuniti dengan 

kriteria yang ditetapkan pada Rajah 20. Seterusnya, pentadbir boleh mengesahkan atau 

menolak pendaftaran komuniti ini. 

 

Rajah 20 Antara Muka Penetapan Kriteria Ketua Komuniti Baru 

 
Rajah 21 Antara Muka Senarai Pendaftaran Komuniti Baru 

Pengujian Kebolehgunaan 

Pengujian kebolehgunaan ialah satu proses yang melibatkan pengujian akhir yang dilaksanakan 

oleh wakil pengguna dan pihak berkepentingan untuk memastikan permainan serius yang 

dibangunkan mampu menyediakan fungsi yang diperlukan sebelum ia dikeluarkan kepada 

umum. Tujuan pengujian kebolehgunaan adalah untuk menilai kebolehgunaan sistem, 

mengumpul data kuantitatif, dan menilai kepuasan pengguna.  

Soal selidik pengujian ini mengandungi soalan untuk mengetahui tentang pengalaman 

mengguna laman web ini dan kepuashatian terhadap rekabentuk sistem ini. Seramai 10 orang 

pengguna yang terdiri daripada 7 ahli komuniti dan 3 ketua komuniti, telah dipilih untuk 

pengujian ini.Rajah 5.49 hingga Jadual 5.63 menunjukkan keputusan pengujian kebolehgunaan 

dan pengujian ini dibahagi kepada tiga bahagian, iaitu kegunaan web, kualiti maklumat dan 

kualiti antara muka. Komen tambahan mengenai kebaikan dan kelemahan sistem ini turut 

dikumpul untuk membantu analisis keputusan 

Kegunaan Web 

 

Rajah 5.22 Pandangan responden akan kepuasan hati mereka dengan kemudahan dalam 

menggunakan sistem Komuniti Suripreneur 

 Cop
yri

gh
t@

FTSM 

    
    

  U
KM



PTA-FTSM-2024-A193035 

 

Rajah 5.23 Pandangan responden akan pengaksesan maklumat Komuniti Suripreneur 

 

 

Rajah 5.24 Pandangan responden akan keselesaan dalam menggunakan sistem Komuniti 

Suripreneur 

Rajah 5.25 Pandangan responden akan kemudahan penggunaan sistem Komuniti Suripreneur  

 

 

Rajah 5.26 Pandangan responden akan impak Komuniti Suripreneur terhadap produktiviti 

Untuk bahagian kegunaan web yang memerlukan responden untuk menjawab soalan 

daripada Rajah 5.49 hingga 5.53, majoriti daripada responden sangat bersetuju bahawa sistem 

ini memudahkan mereka untuk menjadi lebih produktif (sebanyak 60% responden) dan 

mengakses maklumat dengan cepat (sebanyak 80% responden). Selain itu, 60% responden 

pengujian ini turut bersetuju bahawa cara penggunaan laman web ini mudah untuk dipelajari 

dan 90% responden berpendapat bahawa sistem ini selesa untuk digunakan. 

  

Cop
yri

gh
t@

FTSM 

    
    

  U
KM



PTA-FTSM-2024-A193035 

Kualiti Maklumat 

 

Rajah 5.27 Pandangan responden akan kejelasan Komuniti Suripreneur dalam memaparkan 

mesej ralat 

 

 

Rajah 5.28 Pandangan responden akan kemudahan Komuniti Suripreneur dalam mencari 

maklumat 

Rajah 5.29 Pandangan responden akan keberkesanan maklumat Komuniti Suripreneur dalam 

menyelesaikan tugas 

Untuk bahagian kualiti maklumat yang memerlukan responden untuk menjawab soalan 

daripada Rajah 5.54 hingga 5.56, 80% responden sangat bersetuju bahawa sistem ini 

memberikan pengguna mesej ralat yang memaklumkan mereka cara untuk menyelesaikan 

masalah. Kesemua responden pengujian ini turut bersetuju bahawa sistem ini memudahkan 

pengguna untuk mendapatkan maklumat yang diperlukan dan sebanyak 80% responden 

bersetuju bahawa maklumat ini mampu menyelesaikan tugas mereka. 

Rajah 5.30 Pandangan responden mengenai kebolehan Komuniti Suripreneur dalam 

menyelesaikan masalah 

 

Rajah 5.31 Pandangan responden akan kejelasan maklumat dalam Komuniti Suripreneur 

Rajah 5.57 dan 5.58 menyatakan bahawa sebanyak 10% responden yang berpendapat 

neutral akan kejelasan maklumat dalam Komuniti Suripreneur dan kebolehan sistem ini dalam 

menyelesaikan masalah. Namun begitu, 90%  responden bersetuju bahawa sistem ini 

memastikan penggunanya mampu menyelesaikan masalah dengan mudah. Sebanyak 80% 

responden juga mendapati bahawa sistem ini dilengkapi dengan paparan maklumat yang jelas 

seperti maklumat bantuan talian dan paparan mesej. 

Kualiti Antara Muka 

 

Rajah 5.32 Pandangan responden akan organisasi maklumat pada Komuniti Suripreneur 

 
Rajah 5.33 Pandangan responden akan kemudahan antara muka Komuniti Suripreneur 

Rajah 5.34 Pandangan responden akan jangkaan mereka terhadap fungsi yang dimiliki 

Komuniti Suripreneur 

 
Rajah 5.35 Pandangan responden akan kepuasan hati mereka dengan sistem Komuniti 

Suripreneur 

Untuk bahagian kualiti antara muka, rajah 5.59 mendapati bahawa hanya sebanyak 20% 

responden yang berpendapat neutral akan kejelasan organisasi maklumat sistem ini manakala 

80% responden bersetuju akan kejelasan organisasi ini. Selain itu, kesemua responden 

bersetuju bahawa sistem ini memiliki antara muka yang jelas dan fungsi yang dijangka dan 

berpuas hati akan sistem ini. 

Rajah 5.36 Komen responden mengenai kelebihan dan kelemahan sistem Komuniti 

Suripreneur 

Menurut komen tambahan yang diberi oleh responden, responden mendapati bahawa 

sistem ini memiliki laman web yang membantu mereka untuk berinteraksi dengan ahli atau 

ketua komuniti serta memudahkan ketua komuniti untuk memantau prestasi ahli komuniti 

mereka. Terdapat responden yang menyatakan bahawa dashboard komuniti bagi ahli komuniti 

memudahkan responden untuk melihat prestasi mereka sebagai ahli komuniti. Seterusnya, 

mereka juga berpendapat bahawa sistem ini memiliki antara muka yang menarik dan 

menggunakan bahasa yang mudah untuk difahami. Seterusnya, terdapat beberapa komen yang 

menjelaskan kekurangan sistem ini, yang merangkumi kelambatan sistem ini dalam 

memaparkan halaman kerana masalah sambungan Internet dan susunan menu (bar navigasi) 

yang bercelaru dan mengelirukan pengguna. Responden juga berpendapat bahawa susunan 

butang dan menu Komuniti Suripreneur perlu ditambahbaik  

Cadangan Penambahbaikan 

Di masa depan, sistem ini dirancang untuk meningkatkan integrasi dengan platform pihak 

ketiga untuk meningkatkan daya tarik dan keterjangkauan sistem ini. Dengan melakukan 

peningkatan dan penambahbaikan ini, sistem pengurusan maklumat komuniti ini dipercayai 

akan memberikan manfaat yang lebih besar bagi usahawan wanita B40 di Malaysia. 

KESIMPULAN 

 

Kesimpulannya, Sistem Pengurusan Maklumat Komuniti bagi Usahawan Wanita B40 

(Komuniti Suripreneur) telah dibangunkan  dengan jayanya. Dengan ini, objektif kajian dan 

keperluan yang digariskan pada permulaan projek ini juga berjaya dicapai. Diharapkan sistem 

ini akan dijadikan rujukan kepada projek mahupun kajian lain yang berkaitan dengan 

pengurusan komuniti bagi usahawan wanita B40 di Malaysia. 

 

Kekuatan Sistem 

Salah satu kekuatan sistem ini ialah penyediaan kefungsian pengurusan komuniti yang 

komprehensif. Sistem ini menyediakan fungsi pengurusan komuniti yang menyeluruh bagi 

ketua komuniti, seperti pengesahan ahli komuniti, penurunan jawatan ketua dan pengesahan 

pengganti ketua termasuklah penjanaan laporan aktiviti dan ahli komuniti. Sistem ini turut 

menyediakan rangkaian sosial yang terdiri daripada ketua dan ahli komuniti dan ini 

memudahkan seseorang untuk meluaskan rangkaian profesional mereka. Sistem ini turut 

memastikan bahawa sebarang pendaftaran melalui penapisan untuk memastikan pendaftaran 

yang memiliki keserasian yang tertinggi dipaparkan dan diutamakan. 

 

Kelemahan Sistem 

Kekurangan integrasi dengan platform pihak ketiga merupakan salah satu kelemahan sistem 

ini. Sehingga kini, sistem Komuniti Suriprenuer tidak dapat berintergrasi dengan platform 

media sosial yang popular, yang boleh meningkatkan pendedahan kepada pengguna. 

